
Ël valade ousitane

Ël valade ousitane d’Italia a s’ëslargou sël prouvinche d’Imperia, Couni e Turin e a soun 14 
bèle se a pœrìou quërse se ‘s ten count dël valade dacant traversèe dai bialœt que pe a ’s 
campou ënt i fium pi grèndi. A fan part ët la provincha ët la Liguria Olivetta San Michele e 
ël  frasioun  Realdo e  Verdeggia  dël  Coumun  ët  Triora,  ëdcò  Guardia  Piemontese ën 
Calabria a l’é ën paìs ousitan, poupoulà tra ël XIV e ël XV secoul dai valdes ët Briansoun e 
ët la Val Varaita e Pelis, que a l’erou ëstèt chamèe dai ësnhour dël post per travaiâ ët tere 
que a l’erou abandounèe.
Ën Piemount, andazand da Mezdì vèrs Mezanœt, ënt ël teritori ët Couni ‘s trœva l’aouta 
Val Tanaro, la Val Coursaia e Maoudanha, Elle, Pes, Vemenanha, Ges, Ëstura, Grana, 
Maira, Varaita e Po coun quëlle pi chote Val Brounda e Ënfernot. Sël teritori ët Turin, a ‘s  
drœvou la Val Pelis, Cluzoun, Germanasca e la Val d’Oulx, que a l’é ël nom que ou ’s dà a 
l’aouta Val Susa.


